
Mediasiyanın mübahisələrin alternativ həlli yolu olaraq mübahisə tərəfləri, 

ədliyyə sistemi və bütövlükdə cəmiyyət üçün faydaları 

 

Annotasiya: 

 

Sosial dövlətin qarşısında duran əsas vəzifələrdən biri şəxslərin ədalət mühakiməsinə 

çatılılığını təmin etmək və effektiv hüquqi müdafiəni təmin etmək üçün bir çox 

islahatlar həyata keçirməkdir.Bu islahatlardan biri də məhkəmədən kənar 

mübahisələrin həlli metodlarından biri olan mediasiyanın inkişafı və yayılmasıdır. 

Belə ki,məhkəmə qarşısına çıxarılan mübahisələrin əksəriyyəti bəzən kiçik əhəmiyyət 

kəsb edən mübahisələr olur və hər kiçik mübahisə üzrə iddia qaldırılması 

məhkəmələrin səmərəli işləməməsinə və ya ədalət mühakiməsinin təxirə salınmasına 

səbəb olur.İddia qaldırıldıqdan sonra isə tərəflərin böyük bir qismi güzəştə gedən yolu 

seçir.Mediasiya mübahisələrin məhkəmədənkənar həlli üsuludur. Mediasiya zamanı 

tərəflər mediatorun (vasitəçinin) köməyi ilə digər tərəfin mövqeyi barədə daha çox 

məlumat qazanmaqla, öz mövqeyini yenidən qiymətləndirir və barışmaq imkanlarını 

araşdırır.Araşdırmalara görə Tərəflərin vicdanla yanaşdıqları və mübahisəni həll 

etməkdə maraqlı olduqları mediasiya proseslərində tərəflərin mübahisəni həll etmələri 

ehtimalı 85%-dən yüksəkdir.  

Məqalədə mediasiyanın anlayışı, hüquqi təbiəti, münahisə tərəfləri, ədliyyə sistemi 

və bütövlükdə cəmiyyət üçün olan faydalarından bəhs ediləcək. 

Abstract: 

 

One of the main tasks of the welfare state is to implement a number of reforms to 

ensure access to justice and effective legal protection.One of these reforms is the 

development and dissemination of mediation, which is one of the methods of 

resolving out-of-court disputes.Thus, the majority of disputes before the court are 

sometimes minor disputes, and the filing of a claim on each minor dispute leads to 

inefficient courts or the postponement of justice.After the lawsuit is filed, a large 

number of parties choose the path of compromise.Mediation is a method of 

out-of-court settlement of disputes. During mediation, the parties, with the help of a 

mediator (mediator), re-evaluate their position and explore the possibility of 

reconciliation, gaining more information about the other party's position.The article 

will discuss the concept of mediation, its legal nature, the parties to the dispute, the 

justice system and its benefits for society as a whole. 



Açar sözlər: mediasiya, mübahisələrin alternativ həlli, mübahisə tərəfləri, cəmiyyət, 

ədliyyə sistemi. 

 I Bölmə . Mediasiyanın mübahisələrin alternativ həlli üsulu olaraq anlayışı, 

hüquqi təbiəti və digər alternativ vasitələrdən, eləcə də məhkəmə sistemindən fərqi 

  Mediasiyanın tarixinə diqqət yetirdikdə məlum olur ki, bu institut hələ qədim 

Babildə, Finikiyada, Romada və Yunanıstanda ailə münaqişələri zamanı və 

ticarət sahəsində mübahisələrin həlli üçün barışdırıcılıq tətbiq edilmişdir. Roma 

hüququ Yustinian Məcəlləsindən başlayaraq( bizim eranın 530-533-cü illəri) 

mübahisələrin həllində vasitəçiliyi tanıyırdı. Vasitəçilik anlayışını ifadə etməkdən 

ötrü romalılar  müxtəlif terminlərdən- internuncius, medium, intercessor, 

philantropus, interpolator, conciliator, interlocutor, interpres, və ən nəhayət mediator 

terminindən istifadə edirdilər. Mediatorlar tarixən yalnız yüksək savada və 

istedada malik şəxslər sırasından seçilmişdir.2 

 Müasir anlamda mediasiya iyirminci yüzilliyin ikinci yarısından başlayaraq  bu 

institut ilk dəfə Anqlo-Amerika hüquq sistemlində meydana çıxdı və ABŞ, Avstraliya, 

Böyük Britaniya kimi ölkələrdə inkişaf etməyə başladı.Sonradan  hüquqi müdafiəsi 

zəif olan şəxsləri qorumaq üçün Avropa Birliyinin (AB) fəaliyyəti nəticəsində 

Kontinental Avropa hüquq sistemlərində də qəbul edildi.Qonşu Türkiyədə 

22.06.2012-ci ildə qüvvəyə minən 6325 saylı qanunla, Rusiyada isə 

27.07.2010-cu il tarixli 193 saylı qanunla mediatorlar müstəqil ixtisas sahibləri 

kimi tanınmışdır.3 

 Mediasiya müasir dövrdə münaqişənin alternativ həlli (Alternative dispute 

resolution) üsulu kimi qəbul olunur. Bir qayda olaraq mediasiyanın hüquqda ilk 

tətbiqinə ailə münasibətləri sahəsində yaranan mübahisələrin tənzimlənməsi sahəsində 

başlanıldı. Mediasiya ölkələrin sosioloji ehtiyaclarına görə fərqli olan alternativ 

mübahisələrin həlli metodlarından ən yayğın olanıdır. Aİ-nin 2002-ci ildə nəşr olunan 

Yaşıl Kitab daxilində araşdırmalar aparılmış, vasitəçiliklə bağlı prinsipləri 

müəyyənləşdirməyə cəhd edilmişdir.4 

Nəticə etibarilə mediasiya geniş spektrli  mübahisələrin, o cümlədən  çoxtərəfli 

mürəkkəb ictimai və kommersiya sferalı mübahisələrin həllində tətbiq edilir. 

Mediasiyanın tətbiqi sahələrinə  beynəlxalq və daxili korporativ mübahisələr, bank və 

sığorta sahəsində mübahisələr, ailə mübahisələri, əmək mübahisələri, müəlliflik 

hüquqları və intellektual hüquqlarla bağlı mübahisələr, təhsildə mediasiya, 

mədəniyyətlərarası  qarşıdurmalar  və sairə aiddir. 

Hüquqda mediasiya– Tərəflərin qarşıdurmasında  neytral, qərəzsiz, maraqlı 

olmayan , onlara mübahisə üzrə müəyyən razılaşma əldə edilməsinə kömək edən, 

üçüncü şəxsin-mediatorun iştirakı ilə mübahisələrin alternativ tənzimlənməsi 

texnologiyalarından biridir. Bu halda  tərəflər mübahisənin tənzimlənməsi və həlli 

şərtləri üzrə qərar qəbul edilməsi prosesini tam olaraq nəzarətdə saxlayırlar.5 

Mediasiyda müəyyən şərtlər və qaydalar, hərəkətlərin, fazaların növbəliliyi 

mövcudddur. Mediasiya həm də aşağıdakı prinsirlərə əsaslanır: 

-könüllülük; 

-məxfilik; 

-qarşılıqlı hörmət; 

-tərəflərin hüquq bərabərliyi; 

-mediatorun neytrallığı və qərəzsizliyi; 

– prosedurun şəffaflığı.6 

Mediasiya institutu bu gün  ABŞ, Almaniya, Böyük Britaniya, Avstriya, Yaponiya, 

Çin, Koreya, Hindistan və sairə bu kimi ölkələrdə yaradılıb və uğurla fəaliyyət 

göstərir. Bir sıra ölkələrdə mediasiyaya təlabat  elə bir  həddə çatıb ki, onun qanuni 

tənzimlənməsi məqsədəmüvafiq, hətta zəruri olub. Azərbaycan da bu cür ölkələrdən 

sırasındadır. Hazırda ictimai münasibətlərin müxtəlif sferalarında  ailə, əmək ticarət 

və sairə sahələrdə mübahisələrin artması və bu mübahisələrin həlli məqsədilə birbaşa 

məhkəmələrə üz tutulması, məhkəmələrdə iş yükünün artmasına səbəb olur. Bu öz 

növbəsində məhkəmələrin   icraatında olan çoxsaylı mübahisələrin vaxtında və 

səmərəli həllini çətinləşdirir, vətəndaşların haqlı narazılığına səbəb olur. Bu 

problemin dünya təcrübəsində təşəkkül tapmış həlli yollarından biri mübahisələrin 

məhkəmədənkənar həlli yollarının işlənməsidir ki, mediasiya məhz  mübahisələrin 

məhkəmədənkənar tənzimlənməsidir. 

Azərbaycanda bu institutun tətbiq olunması, mediasiya prosedurlarının hüquqi 

tənzimlənməsini və normalaşdırılmasını zəruri edir. Bu baxımdan dünya ölkələrinin 

mediasiya təcrübəsinə nəzər salmaq  və ölkəmizdə mediasiyanı bizə uyğun ən yaxşı 

təcrübə əsasında qurub inkişaf etdirmək vacibdir. 

Mediasiya haqqında Azərbaycan Respublikasinin Qanununun 1.0.1-ci 

maddəsinə əsasən mediasiya – mediatorun (mediatorların) vasitəçiliyi ilə tərəflər 

arasında yaranmış mübahisənin qarşılıqlı razılıq əsasında həlli ilə bağlı qanunla 

müəyyən olunan prosedir. 1Amerika Mübahisələrin Alternativ Həlli Mərkəzinin 

verdiyi anlayışa əsasən mediasiya mübahisənin məzmunu və həlli barədə təsiri 

olmayan, lakin mübahisə ilə tövsiyə vermək səlahiyyətinə malik olan mediatorun 

köməyilə mübahisə mövzusunun müəyyən edilməsi, həll yollarının təklif edilməsi, 

alternativlərin qiymətləndirilməsi prosesidir. Türkiyə qanunvericiliyinə əsasən 

mediasiya sistematik üsullar tətbiq edərək tərəfləri danışıqlar aparmaq üçün bir araya 

gətirən, onların bir-birini anlamaları və həll üsullarını özləri təklif etmək məqsədilə 

mübahisə tərfləri arasında əlaqənin qurulmasını gerçəkləşdirən ali təhsilli, tərəfsiz və 

müstəqil üçüncü şəxsin iştirakı ilə həyata keçirilən mübahisələrin alternativ həlli 

üsuludur.5 Mediasiya haqqında Azərbaycan Respublikasinin Qanununun 3-cü 

maddəsinə əsasən mediasiya aşağıdakılar üzrə tətbiq edilir: 

1.mülki işlər və kommersiya mübahisələri (xarici elementli mübahisələr də 

daxil olmaqla); 

2. ailə münasibətlərindən irəli gələn mübahisələr; 

3. əmək münasibətlərindən irəli gələn mübahisələr; 

4. inzibati hüquq münasibətlərindən irəli gələn mübahisələr.1 

Mediasiyanın bir neçə üsulunun mövcud olması bəllidir ki, asanlaşdırıcı 

mediasiya (facilitative mediation) adlanan üsula görə mediator heç bir təklif 

vermir, qərar qəbul etmir, tərəflərin öz təkliflərini verməsini və ortaq qərar 

qəbul etmələrinə çalışır.Dəyərləndirici mediasiyaya (evaluative mediation) görə 

isə mediator mübahisənin həlli üçün uyğun bilinən üsulu tərəflərə məsləhət 

görür.Həlledici mediasiya üsulunda mediator mübahisə edən tərəflərin 

görmədiyi halları görərək barışıq təklif edir.8Azərbaycanda isə təklif edilən 

mediasiyanın hazırda hansı qaydada fəaliyyət göstərəcəyi tam aydın olmasa da 

mediasiyanın başlıca prinsiplərindən sayılan bərabərhüquqluluq prinsipini 

rəhbər tutmaqla hər iki tərəf üçün sərfəli olacaq təklif üzrə barışığın əldə 

olunmasından ibarət olacağı müəyyən edilir. 

Daha aydın desək prosesin aşağıdakı kimi olması ehtimal edilir:  

 A adlı şəxs əmlakını könüllü qaydada sığorta müqaviləsində müəyyən 

edilmiş hadisələr nəticəsində dəyəcək zərərlərdən sığortalamış, B isə 

sığorta şirkəti qismində çıxış edir. 

 A-nın əmlakına qaz xəttində baş vermiş sızma səbəbindən baş vermiş 

partlayış və yanğın nəticəsində zərər dəymiş, B tərəfindən isə hadisə 

yerinin şəkilləri çəkilmiş, səlahiyyətli quruma sorğular verilmiş, dəymiş 

zərər qiymətləndirilmiş və zərərin hesablanmış məbləği A-ya təklif 

edilmişdir. 

 A isə zərərlə razılaşmamışdır. Öz hesabladığı məbləği təkidlə B-dən 

tələb etmişdir. 

 Bu halda ya A, ya da B təklif irəli sürür ki, mediatorla bu məsələni həll 

edək. 

 Tərəflər razıdırsa, hər iki tərəf öz mülahizələrini C adlı mediatora təqdim 

edərək barışığa gəlmək istədiyini bildirir.7 

Burada mütləq tənzimlənməli məsələ mediatora ödəniləcək xidmət haqqının 

məbləği və ödənilməsi qaydasından ibarətdir. Əgər bu hal doğru 

tənzimlənməzsə, A, B və C üçün də ayrıca bir mediatora ehtiyac olacaqdır. 

II Bölmə: Mediasiyanın mübahisələrin alternativ həlli üsulu olaraq mübahisə 

tərəfləri, ədliyyə sitemi və bütövlükdə ədliyyə sitemi üçün faydaları 

 

Müasir dövrdə mübahisələrdən, xüsusilə hüquqi mübahisələrdən qaçmaq mümkün 

deyil. Bu mübahisələr mübahisədə maddi marağı olmayan, neytral üçüncü şəxs 

tərəfindən həll olunmalıdır.Lakin çıxarılan qərar tərəflərdən birnin mövqeyinə uyğun 

olsa da, digərinin marağına zidd olur.Ona görə də çox az sayda mübahisə edən tərəf 

başqasının verdiyi qərarlarla razılaşır. Hər bir şəxs öz problemini özü həll edib 

müstəqil qərar vermək istəyir.Hüquqi mübahisələr son yüz ildə nəzərə çarpacaq 

dərəcədə artmışdır.Hətta iqtisadiyyatın zəiflədiyi dövrdə belə məhkəmələrə ayrılan 

vəsaitin büdcədəki payı davamlı olaraq artmışdır.9 

ABŞ Ali Məhkəməsinin baş hakimi Warren E. Burgerin fikrinə görə “Ənənəvi 

məhkəmə prosesi düzəldilməsi lazım olan bir səhvdir. Bəzi mübahisələr üçün 

məhkəmə prosesləri yeganə vasitə olacaq, ancaq bir çox iddiaların həlli üçün ilə 

zamanla tətbiq edilmiş barışdırıcı üsullardan istifadə olunmalıdır”.Abraham Lincoln 

isə vaxtilə deyirdi ki, “Məhkəmə prosesini mümkün olduqca dayandırmağa 

çalışın.Bacardığınız qədər rəqiblərinizi güzəştə getməyə inandırın. Onlara qalibin 

əslində ödənişlər, xərclər və vaxt itkisi baxımından həqiqi bir məğlub olduğunu 

göstərin. ” 10 

Mediasiyanın müasir dövr ədliyyə sistemində geniş tətbiq olunması müxtəlif 

səbəblərdən doğur. Ümumilikdə mediasiyanın mübahisələrin alternativ həlli üsulu 

olaraq faydalarını 3 istiqamətdə araşdırmaq mümkündür: 

1.Mübahisə tərəfləri üçün faydaları 

2.Ədliyyə sistemi üçün faydaları 

3.Cəmiyyət üçün faydaları 

Mediasiyanın mübahisə tərəfləri üçün faydaları: 

 Mediasiya zamanı tərəflər mediatorun (vasitəçinin) köməyi ilə həm özlərinin, 

həm də qarşı tərəfin mövqeyini yenidən qiymətləndirmək imkanı əldə edirlər. Bu 

zaman tərəflər qarşı tərəfin sübutları ilə tanış olur, məhkəmə prosesinin gedişatı və 

nəticəsi barədə daha aydın təsəvvürə malik olurlar. 

 Mediator (vasitəçi) tərəflər arasındakı münasibətlərin kəskinləşməsinin və 

tərəflərin mövqelərinin uzaqlaşmasının qarşısını alır.Belə ki, tərəflər vasitəçinin 

iştirakı olmadan mübahisəni həll etmək istədikdə, öz mövqelərini, 

reputasiyalarını qorumaq üçün güzəştlərə getmirlər və müəyyən hallarda sadəcə 

olaraq daha aqressiv mövqe sərgiləyirlər.Qeyd edilən problemlərin qarşısının 

alınması isə mediatorun əsas funksiyalarındandır. 

 Vasitəçilikdə tərəflər problemlərlə əlaqədar narahatlıqlarını və düşüncələrini dilə 

gətirərək özlərini tam şəkildə ifadə edə bilərlər.Məhkəmə prosesində isə daha çox 

vəkillər danışırlar. 

 Tərəflər mediasiya zamanı mübahisənin həllini üçüncü şəxsə etibar etmir, tam 

əksinə mübahisənin həllini öz əllərində saxlayırlar. Bu zaman hər hansı üçüncü 

şəxsin (məsələn, hakim və ya arbitrın) səhv qərar qəbul etmək ehtimalı azalır. 

Həmçinin, tərəflər öz müqəddəratını özləri müəyyən edirlər. 

 Tərəflər xərclərinə və vaxtlarına qənaət edirlər. 

 Mediasiya zamanı isə adətən tərəflər barışıq sazişini qısa müddət ərzində icra 

edirlər. Bu zaman tərəflər bir neçə il sonra hər hansı bir məbləğ əldə etmək 

əvəzinə, daha qısa müddətdə və mövcud dəyəri daha yüksək olan maddi və digər 

nemətlər əldə edirlər. 

 Mediasiya əksər məhkəmə proseslərindən fərqli olaraq, ümumiyyətlə 

konfidensialdır. Bu isə tərəflər barədə həssas məlumatları qorumaqla yanaşı, 

tərəflərin arasındakı mübahisənin mövcudluğunu gizli saxlayır və tərəflərin öz 

işgüzar münasibətlərini davam etdirməklərinə şərait yaradır.Bu səbəbdən, 

vasitəçilik prosesi zamanı istifadə edilən sənədlər və ya digər qeydlər barədə 

ictimaiyyətə məlumat verilmir. 

 Vasitəçiliyə hazırlaşmaq məhkəmə iddiasına və ya arbitraj icraatına 

hazırlaşmaqdan daha asandır. Doğrudur mediasiya tərəflər arasında rəsmi olaraq 

icrası məcburi olan qərarla nəticələnir, ancaq arbitrajdan fərqli olaraq, vasitəçilik 

məcburi əlavə rəsmiyyət və ya maliyyə tələb etməyəcəkdir.Məhkəmə prosesində 

və arbitrajda tərəflər bir qayda olaraq, məhkəmə iclas zalına gəlməlidirlər, yəni 

bilavasitə icraat məhkəmənin və ya arbitrajın inzibati binasında baş 

tutur.Mediasiyada isə adətən mediator rahat psixoloji ortam yaratmaq üçün  

tərəflərin yaşayış yerlərindən birində danışıqlara rəhbərlik edir. 

 Müqavilədən irəli gələn mübahisələr üzrə tərəflər adətən məsələni məhkəməyə 

müraciət etmədən həll etmək istəyirlər. Bu tərəflərə vaxtlarına, pullarına qənaət 

etməyə və ümumi iş əlaqələrini qorumağa kömək edəcəkdir. müqavilə ilə bağlı 

hər hansı bir ziddiyyəti həll etmək üçün tərəflərin mediatora müraciət etməsi daha 

geniş vüsət alıb.Məhz mediasiya yaxın gələcəkdə qarşı tərəflə iş görməyə davam 

etmək istəyən hər iki tərəf üçün ən faydalıdır. 

 Hüquq ədəbiyyatında məhkəmə prosesi, "maraqlara əsaslanan" prosesin əksinə 

olaraq "gücə əsaslanan" bir proses kimi təsvir edilmişdir. İngilis hüquqşünası 

V.Moss bildirir: Məhkəmə çəkişmələrinin əksəriyyəti gücə əsaslanan bir mühitdə 

baş verir.11Hüquqlarının pozulduğunu iddia edən tərəf mövqeyini təsdiqləmək 

üçün sübutlar təqdim etməli, sübutetmə vəzifəsini yerinə yetirməlidir.Məhkəmə 

yekun qərar olaraq ya şəxsin hüquqi marağına zidd və ya əksinə qərar qəbul edir. 

Mediasiya prosesində isə münaqişənin həlli hər iki tərəfin marağının eyni anda 

ödənilməsinə yönəlir. Mediasiyada tərəflər prosesin fəal iştirakçılarıdır. Müzakirə 

prosesi vasitəsilə tərəflər özləri razılığa gəlirlər. Tərəflər mübahisələrin həllində 

iştirak etdikləri üçün nəticələr çox vaxt razı qalırlar.Daha əvvəl qeyd edildiyi 

kimi vasitəçilik prosesində formallıq səviyyəsi nisbətən aşağıdır.Tərəflər qarşı 

                                                             
11 Yıldırım, M. Kamil. “İhtilafların Mahkeme Dışı Usullerle Çözülmesi Hakkında, 

Prof. Dr. Yavuz Alangoya Için Armağan”, İstanbul 2007 



tərəflə daha az formal şəraitdə görüşərkən bir-birlərinə daha ədalətli yanaşmağa 

hazırdırlar. 

Mediasiyanın ədliyyə sistemi üçün faydaları: 

 Mediasiya prosesi məhkəmə və arbitrajdan fərqli olaraq, daha qısa zaman alır. 

 Məhkəmə və arbitraj zamanı tərəflər qərarların qüvvəyə minməsi və icraya 

yönəldilməsi üçün uzunmüddətli məhkəmə (arbitraj) və icra proseslərindən 

keçməli olurlar.Bəzən tərəflərdən birinin məhkəmə iclasına gəlməməsi üzündən 

məhkəmə dəfələrlə prosesi təxirə salmalı olur.Bu da məhkəmənin icraatında olan 

digər işlərə vaxtında baxılmasına mane olur.Nəticədə məhkəmələrin cəmiyyətdə 

olan nüfuzu aşağı düşür.13 

  Mediasiyanın bütövlükdə ədliyyə sistemi üçün faydası ədliyyə orqanlarının iş 

yükünü azaltmasındadır.Günümüzdə dövlət orqanları arasında məhkəmələr 

özünün iş yükünün ağırlığı ilə seçilir.Məhkəmələrin icraatında illərlə 

baxılmış ,ancaq yekun qərar çıxarılmamış işlər var.Məsələ təkcə işin icraata 

götürülüb yekun qərar çıxarılmasını əhatə etmir.Sonrakı mərhələ, yəni qərarların 

icrası mərhələsi özü ilə daha çox problem gətirir.Məhkəmə güc orqanı deyil, onun 

qəbul etdiyi qərarların icra orqanları tərəfindən yerinə yetirilməsinə ehtiyac 

vardır.Unutmayaq ki, məhkəmə bir tərəfin lehinə, digər tərəfin isə əleyhinə qərar 

qəbul edir.Nəticədə lehinə qərar qəbul edilən tərəf məhkəmənin yekun qərarını 

yerinə yetirməkdə maraqlı olmur. Məlumdur ki,  iddianın predmeti pul ,əmlak , 

ödənilməmiş aliment və ya digər maliyyə vəsaitləri olduqda bu özünü daha çox 

göstərir.İllərlə aliment ödənilmir və aliment alan tərəf yenidən məhkəməyə 

müraciət edir. Bu o deməkdir ki, bir işlə əlaqədar olaraq məhkəməyə dəfələrlə 

müraciət edilir, amma yekun qərar tərəfləri qane etmir.Məhz bu səbəbdən 

Ədliyyə Nazirliyinin İcra şöbələrində icra olunmamış məhkəmə qətnamələri 

saysız olur.Ancaq mediasiya prosesində tərəflər özlərinin qəbul etdiyi qərarı qısa 

müddətdə icra edirlər. 

 Mediasiya vasitəsilə qəbul edilən qərarlar, məhkəmə qərarları ilə müqayisədə hər 

iki tərəf üçün daha məqbuldur. Danışıqlar yolu ilə əldə edilən hər hansı bir 

razılaşma hər iki tərəfdən könüllü olaraq qəbul edildiyi üçün, müqavilə üzrə 

öhdəliklərin məhkəmə tərəfindən qoyulmuş öhdəliklərdən daha çox yerinə 

yetirilməsi ehtimalı daha yüksəkdir.10 

Mediasiyanın cəmiyyət üçün faydaları: 

 Mediasiyanın tətbiqi nəticəsində cəmiyyət üzvləri arasındakı münasibətlərdəki 

gərginliyə son qoyulur.Bəzən münasibətlərdəki gərginlik nəsillərlə bir-birinə 

ötürülür.Məsələn,vərəsələrin miras bölgüsü, mirasdan alınan pay və 

s.Mediasiyanın tətbiqi cəmiyyətdə rahat psixoloji mühit yaradır. 

 Ümumilikdə isə mediasiya imkan verir ki, məhkəmələr mühüm əhəmiyyəb kəsb 

edən işlərə vaxtında baxıb hərtərəfli araşdırma aparsınlar.Məhkəmələr 

vətəndaşların işlərinə vaxtında baxa biləcək və bu da məhkəmənin nüfuzuna 

müsbət təsir edəcək. 

 

Mediasiyanın ailə münahisələrində tətbiqinin üstünlükləri 

 

 Hər şeydən öncə uşaqların maraqlarını qoyur.Boşanmadan sonrakı dövr, eləcə də 

məişət zorakılığı uşaqlar üçün şübhəsiz ki, stresli dönəmdir.Uşaqların harada 

yaşayacaqları, məktəbə harada, necə gedəcəklərini qeyri-müəyyən olur. 

Mediasiya vasitəsilə çıxarılan hər qərar uşaqların maraqları nəzərə alınaraq verilir. 

Müzakirə prosesində potensial mübahisələrdən qaçınılır. 

  Orta hesabla boşanma və ya atalığın müəyyən olunması məsələsi tərəflərin 

bəzən bir ilini alır. Vasitəçilik yolu ilə mübahisələr həftələr və ya aylar ərzində 

həll edilə bilər. Çünki vaxtı məhkəmə deyil, tərəflər özləri müəyyən edir. 

  Mülkiyyətinizi və vaxtınızı ailəniz üçün qoruyur. Məsələn, boşanma zamanı bir 

neçə məhkəmə prosesi ola bilər.Vasitəçiliklə ailənizə daha çox pul ,vəkillərə daha 

az pul gedir. 

 Boşanma prosesində vasitəçilər cütlükləri barışdırmağa təşviq edirlər,tərəflər öz 

əllərilə imzaladıqları qərara uymaq məcburiyyətində qalırlar. 

 Qəyyumluq və himayəçiliyin təyin edilməsi zamanı məhkəmə iclası ictimaiyyət 

üçün açıq olur.Məsələn, fəaliyyət qabiliyyəti olmayan şəxsin ailə üzvləri 

qarşısında intim mövzularda ifadə verməsi onun gərginliyə məruz qalmasına 

səbəb ola bilər.Vasitəçiliyin məxfiliyi ailələri daha açıq danışmağa təşviq edə 

bilər və mübahisələrin əsl səbəblərinin daha tez ortaya çıxmasına imkan verə bilər. 

Məxfilik eyni sosial və ya işgüzar cəmiyyətdə yaşamağa və ya fəaliyyət 

göstərməyə davam edəcək tərəflərin problemlərinə təmkinli yanaşmağa imkan 

verir. 

 Münasibətlərin qorunması -Professor Garynin fikrincə "Məhkəmə prosesinin özü 

travmatik ola bilər. Proses iştirakçılar üçün stres və narahatlıq yaradır - xüsusilə 

qarşı tərəf ailə üzvü olduqda. Məhkəmə prosesində qalib özü də məğlub olduğunu 

düşünə bilər.12 

 

Nəticə: 

Məqalədə ümumilikdə mediasiyanın anlayışı, hüquqi təbiəti, mediasiyanın mübahisə 

tərəfləri, ədliyyə sistemi və cəmiyyət üçün olan faydalarına toxunuldu.Mediasiya 

haqqında qanunun qüvvəyə minməsi respublika ərazisində hüquq mübahisələrinin 

həllində mühüm əhəmiyyəb kəsb edir və mübahisələri qısa zaman kəsiyində tərəflərin 

yuridik marağına uyğun olaraq tənzimləməyə imkan verəcək. 

 

 

 

 

 

 

 

 

 

 

 

 

 

 

İstifadə edilmiş ədəbiyyat siyahısı: 

 
1.Mediasiya Haqda Azərbaycan Respublikasının Qanunu- e.Qanun.Az  

2.Hukuk Uyuşmazliklarinda Türkiye’Nin Arabuluculuk Tecrübesi Ve Zorunlu 

Arabuluculuk Taslaği Dr. Ersin Erdoğan, Nurbanu Erzurumlu Seta -2016, 51 s 

3.Aİle Uyuşmazliklarinda Arabuluculuğa Elverİşlİlİk Yüksek Lİsans Tezİ Nursen 

Karagözoğlu, Ankara-2017, 151 s. 

4.Arabuluculukta Etkİlİ Taraf Vekİllİğİ-Uygulayici Rehberİ-Andrew 

Goodman-Londra , 2016, 407 s. 

                                                             
12 Ochigian, Haig. “The Mediation/Arbitration Hybrid, Journal Of International 

Arbitration”, Vol.20,No.1, 2003 
 



5.Aİle Hukukundan Doğan Uyuşmazliklarin Alternatİf Çözüm Yollari-. Doç. Dr. 

Alper Uyumaz, D.E.Ü. Hukuk Fakültesi Dergisi Cilt: 17, Sayı: 1, 2015, s. 119-169 

(Basım Yılı: Şubat 2016), s 119-167 

6.T.C. İstanbul Üniversitesi Sosyal Bilimler Enstitüsü Özel Hukuk Anabilim Dalı 

Doktora Tezi Alternatİf Uyuşmazlik Çözüm Yollari: Tahkİm Cengiz Serhat Konuralp, 

İstanbul 2011, 445 s. 

7.Arabuluculuk Ve Arabuluculuğun Ebeveynler Arasindakİ Uluslararasi İhtİlaflarda 

Uygulanabİlİrlİğİ Gonca Gülfem Bozdağ*, Gazi Üniversitesi Hukuk Fakültesi 

Dergisi C. Xx, Y. 2016, Sa. 1 ,s 101-136 

8.Warbeck, Johannes. “Alternative Dispute Resolution In The World Of Business; a 

Comparative Analysis Of The Use Of Adr In The United Kingdom And Germany”, 

Thae Arbitration And Dispute Resolution Law Journal, Part 2, June 1998, s.108 

9.Tanrıver, Süha. “Alternatif Uyuşmazlık Çözüm Yolları: Arabuluculuk Kurumuna 

Hukuki Ve Sosyolojik Bir Bakış, Makalelerim (2006)”, Ankara 2007 

10.J. Ware , Stephen. “Alternative Dispute Resolution”, St. Paul, Minn, 2001 

11.Yıldırım, M. Kamil. “İhtilafların Mahkeme Dışı Usullerle Çözülmesi Hakkında, 

Prof. Dr. Yavuz Alangoya Için Armağan”, İstanbul 2007 

12.Ochigian, Haig. “The Mediation/Arbitration Hybrid, Journal Of International 

Arbitration”, Vol.20,No.1, 2003 

13.Report Alternative Dispute Resolution: Mediation And Conciliation ,2010, s 247 

TECRÜB 

 


